VENDIM
“NE EMER TE REPUBLIKES”

Gjykata Kushtetuese e Republikés sé Shqipérisé, e pérbéré nga:

Zija Vuci, Anétar i Gjykatés Kushtetuese
Hajredin Fuga, Anétar i« “
Alfred Karamugo, Anétar i “
Bardha Selenica, Anétar i«
Kristofor Peci, Anétar i«
Kujtim Puto, Anétar ¢
Sokol Sadushi, Anétar i« «
Sabri Rrapi, Anétar i« «

me sekretare Arbenka Lalica, né datén 05.07.2000, mori né shgyrtim né seancé gjygésore me
dyer té hapura ¢éshtjen nr.46, Akti gé i pérket:

KERKUESE: SHOQATA E KRYETAREVE TE BASHKIVE, e pérfagésuar nga Natasha
Kondi dhe Ermela Mallkugi.

SUBJEKTE TE INTERESUARA:

KESHILLI | MINISTRAVE | REPUBLIKES SE SHQIPERISE, i pérfagésuar nga z.Gjon
Ndreu dhe Malo Hizdri.

OBJEKTI

Shfugizimi i pikave 2.2/4, 2.2/5 dhe 2.3/6 t¢ V.K.M., nr.217, daté 05.05.2000 “Pér kontrollin
financiar”.

Kérkuesi ka parashtruar kéto shkage pér shfugizimin e pikave 2.2/4,2.2/5 dhe 2.3/6 té VKM,
nr.217, daté 05.05.2000 “Pér kontrollin financiar”.

Shkelet pavarésia dhe autonomia e Pushtetit Vendor té sanksionuara né nenin 13 té
Kushtetutés sé Republikés sé Shqipérisé dhe né Kartén Europiane té Autonomisé Vendore, Ratifikuar
nga Kuvendi i Shqipérisé me ligjin nr.8548, daté 11.11.1999.

Ushtrimi i kétij kontrolli mund té béhet vetém nga Kontrolli i Larté i Shtetit, nga Ministria e
financave dhe nga Prefekturat dhe vetém, né fusha e pér probleme té caktuara.

Ky kontroll i parashikuar né vendimin e Késhillit t&¢ Ministrave bie né kundérshtim me pikén 1
té po kétij vendimi ku thuhet, se kontrolli financiar éshté njé funksion brenda subjektit pér té vlerésuar
veprimtariné e tij.

Né pikén 2.3/6 té kétij vendimi, parashikohen kompetenca tepér té zgjeruara té organeve té
kontrollit si dhe njé ndérhyrje né organet, qé gézojné té drejtén pér shqyrtimin dhe vlerésimin e kétyre
veprimeve.

GIJYKATA KUSHTETUESE

pasi dégjoi pérfagésueset e palés kérkuese gé& u shprehén pér pranimin e kérkesés,
pérfagésuesit e Késhillit t& Ministrave qé kérkuan rrézimin e kérkesés dhe pasi diskutoi ¢éshtjen né
térési,

VEREN

Shkaget e parashtruara nga pala kérkuese pér shfugizimin si antikushtetues té pikave 2.2/4,
2.2/5 dhe 2.3/6 t€ Vendimit té Késhillit t€ Ministrave nr.217, daté 05.05.2000 “Pér kontrollin
financiar”, nuk qéndrojné pér rrjedhojé kérkesa duhet té rrézohet.

Vendimi i Késhillit t& Ministrave, si akt normativ, ka pércaktuar rregullat, pér kontrollin
financiar né njésité e Qeverisjes Vendore. Asnjé nga kéto pika nuk vjen né kundérshtim me



Kushtetutén e Shqipérisé dhe me Kartén Europiane té Autonomisé Vendore. Ato nuk kané cénuar
autonominé vendore né kuptim té nenit 13 té Kushtetutés dhe té Kartés sé Autonomisé Vendore. Neni
8 i Konventés parashikon kontroll administrativ té bashkésive vendore. Sipas nenit 3 té Kartés sé
Autonomisé Vendore, autonomia vendore konceptohet si e drejté dhe aftési efektive e bashkésive
vendore pér té rregulluar e pér té drejtuar nén pérgjegjésingé e tyre dhe né té miré té popullsive té tyre
njé pjesé té miré té ¢éshtjeve publike. Kusht themelor éshté, gé kjo veprimtari té ushtrohet sipas ligjit
dhe brenda kufijve g€ parashikon ligji. Edhe né ligjin nr.8399, dat€ 09.09.1998 “Pé&r buxhetin Lokal”
dhe né Vendimin mr.217, daté 05.05.2000 “Pér kontrollin financiar” nuk parashikohet ndonjé normé
gé vleréson oportunitetin e vendimeve té marra nga organet e pushtetit vendor, por pércaktohen
organet e rregullat pér kontrollin e zbatimit t& ligjeve pér buxhetin me géllim, gé té mbrojé veté
subjektet nga démtimet e humbjet financiare. N€ rastin konkret, né nenin 12 t€ ligjit pér “Buxhetin
Lokal” éshté ngarkuar Ministria e Financave, Ministria e Pushtetit Lokal dhe Kontrolli i Larté i Shtetit
gé té kryejné né organet e pushtetit lokal kontrollin pér zbatimin e buxhetit si njé nga llojet e kontrollit
administrativ. Né nenin 20, éshté ngarkuar Késhilli i Ministrave, Ministria e Financave dhe Ministria e
Pushtetit Lokal té nxjerrin akte nénligjore né zbatim té kétij ligji.

Né bazé té nenit 178/1 t& Kushtetutés sé Shqipérisé, ky ligj éshté né fugi dhe do té zbatohet
derisa nuk éshté shfugizuar, prandaj né bazé té tij, Qeveria ka marré masa duke riorganizuar strukturat
pérkatése té kontrollit financiar. Né pikat 2.2/4 té vendimit nr.217, daté 05.05.2000 “Pér kontrollin
financiar”, theksohet, se Ministria e Pushtetit Lokal, me ané té strukturés sé saj té kontrollit, pér
probleme té veganta, me urdhér t& ministrit pérkatés, mund té ushtrojé kontroll edhe té drejtpérdrejté
né njésité e Qeverisjes Vendore, duke respektuar pavarésiné e tyre. Kétu éshté fjala vetém pér
kontrollin financiar, gjé, gé del garté nga pérmbajtja e gjithé vendimit. Pé&r mé tepér sipas pikés 2.2/4
té kétij vendimi, kontrolli financiar i Ministrisé sé Pushtetit Lokal kufizohet vetém né até pjesé té
buxhetit té shtetit gé i &shté transferuar pushtetit lokal nga pushteti gendror dhe vetém pér probleme té
vecanta. Eshté pérjashtuar né kété vendim e drejta e organeve té kontrollit té hyjné né kontrollin e
pjesés sé buxhetit té pavarur dhe né vendimmarrjen e pushtetit vendor, cka del garté nga togfjaléshi i
fundit i pikés sé lartpérmendur.

E papranueshme éshté kérkesa e shogatés sé kryetaréve té bashkive edhe pér pikén 2.2/5 té
VKM., nr.217, daté 05.05.2000. Né kété piké, parashikohet kontrolli financiar i drejtorive té kontrollit
né prefektura, né té gjitha njésité e geverisjes vendore dhe nuk shkelet parimi kushtetues i autonomisé
vendore, pasi kjo e drejt€ e tyre buron nga ligji “Pér Prefekturat”, nga ligji “Pér buxhetin Lokal”
nr.8399, daté€ 09.09.1998, neni 12/1 i tij si dhe nga ligji 8379, daté 20.07.1998 “Pér hartimin dhe
zbatimin e buxhetit t¢ Republikés s¢ Shqipéris€¢”. Vihet né dukje, se kontrolli nga prefektura do t&
ushtrohet né rastet dhe sipas kritereve ligjore gé i pérmendén mé lart, pra, vetém pér anén finanicare
pa pérfshiré ané té tjera té veprimtarisé sé subjektit vendor dhe vetém, pér fondet e transferuara nga
pushteti gendror né pushtetin lokal.

Nuk merret parasysh nga Gjykata Kushtetuese as kérkesa pér shfugizimin e pikés 2.3/6 e
vendimit té Qeverisé gé parashikon té drejtat e organeve té kontrollit t& marrin vendime pér ndalimin e
pérkohshém té veprimeve, gé bien ndesh me ligjet e shtetit ose cénojné interesat ekonomike té tij deri
né shqyrtimin pérfundimtar nga organet pérktése qé i kané né pérgjegjési. Té drejtén pér ta marré kété
vendim e kané drejtuesit e strukturés sé kontrollit, sipas paragrafit té dyté té pikés 2.3/6 té vendimit té
K.M. Kjo piké e vendimit nuk shkel autonominé e pushtetit vendor, vegse, shmang pasojat gé vijné
nga zbatimi i veprimeve té kundérligjshme. Pra, organet e kontrollit, nuk marrin vendime
pérfundimtare, vecse ndérpresin pér njé periudhé kohe, ato veprime gé vijné né kundérshtim me ligjet
dhe gé démtojné interesat shtetérore.

Fusha e zbatimit té kétyre vendimeve té pérkohshme, si¢ u pérmend mé lart, &shté e kufizuar
dhe pérfshin vetém veprimtariné administrative, duke ruajtur té paprekur veprimtariné e organeve
vendimmarrése té pushtetit vendor.

Pérfundimisht, Gjykata Kushtetuese konkludon, se vendimi nr.217, daté 05.05.2000 i
Késhillit té Ministrave né pikat 2.2.4, 2.2.5 dhe 2.3/6 nuk vjen né kundérshtim me Kushtetutén dhe me
Kartén Evropiane té Autonomisé Vendore. Nuk ndodhemi para shkeljes sé parimit t& Autonomisé
Vendore dhe nuk ka asnjé shkelje té karakterit kushtetues.

PER KETO ARSYE



Gjykata Kushtetuese e Republikés sé Shqipérisé, duke u bazuar né nenet 131 dhe 134 té
Kushtetutés s€ Republikés s€ Shqipérisé si dhe n€ nenin 72 e 77 té€ ligjit nr.8577, daté 10.02.2000 “Pér
organizimin dhe funksionimin e Gjykatés Kushtetuese t€ Republikés s€ Shqipéris€”, me shumicé
votash,

VENDOSI:

Rrézimin e kérkesés.
Ky vendim éshté pérfundimtar, i formés sé preré dhe hyn né fugi ditén e botimit né Fletoren
Zyrtare.

Tirané, mé 28.07.2000
Nr.46 i Regj. Themeltar
Nr. 47 i Vendimit

ARSYETIM PARALEL

Jam pér rrézimin e kérkesés, por jo pér themelin e saj, ashtu si¢ arsyeton shumica, po pér
mungesé legjitimimi té subjektit qé ka drejtuar kérkesén.

Ky arsyetim ka té béjé térésisht me interpretimin e kuptimin e nenit 134 té Kushtetutés.

Né bazé té késaj dispozite, jané njé rradhé subjektesh, duke pérfshiré edhe organet e
Qeverisjes Vendore, t€ cilét mund t€ béjné kérkes€é n€ Gjykaté€n Kushtetuese “vet€m pér ¢éshtje qé
lidhen me interesat e tyre”.

Problemi shtrohet nése kushti “interes” do té kuptohet e zbatohet vetém né kuptim literal apo
edhe me gjeré, duke gené pércaktues edhe né natyrén e gjykimit kushtetues (abstrakt ose konkret).

Né radhé t€ par€ “interesi” kushtézon subjektet pérkatése pér té drejtuar kérkesé kur kjo lidhet
me realizimin e detyrimeve e té drejtave té tyre gé rrjedhin drejtpérdrejt nga Kushtetuta apo ligjet. Por
pér mendimin tim, dhe kjo éshté e réndésishme pér ¢éshtjen né shqyrtim, interesi nuk prezumohet e as
diktohet me ané leximi apo shqyrtimi té ligjit apo aktit té kontestuar, por gjaté zbatimit konkret, sepse
ligji dhe akti zbatohen dhe mé miré se kudo kushtetushméria e ligjshméria e tyre konstatohen gjaté
zbatimit praktik.

Prej kétej rrjedh konkluzioni, se “interesi” i subjekteve pérkat€se duhet t€ rrjedhé (t€ keté
lindur) nga zbatimi praktik, pra té keté té b&jé me njé ¢éshtje konkrete.

Né kéto kushte, i géndroj mendimit se organet e geverisjes vendore e véné né lévizje Gjykatén
Kushtetuese pér ¢éshtje konkrete gé lidhen me interesat e tyre, e si té tilla ato i nénshtrohen shqyrtimit
konkret.

Ndryshe ndodh me kérkesat e subjekteve té tjera, té parashikuar nga neni 134 (germa a deri d)
té cilat i nénshtrohen edhe shqgyrtimit abstrakt sepse nuk jané té kushtézuara nga veté teksti i
Kushtetutés.

Kérkesén, Shogata e Kryetaréve té& Bashkive nuk e ka mbéshtetur tek probleme konkrete té
lindura gjaté zbatimit té aktit né praktiké por thjesh nga shqyrtimi i tij, duke kérkuar né kété rast njé
gjykim abstrakt té aktit — kérkesé pér té cilén nuk legjitimohet.

ANETAR
A. Karamuco

MENDIMI | PAKICES

Kérkesa duhet té ishte pranuar sepse vendimi i Késhillit t&é Ministrave nr.217, daté 05.05.2000
éshté antikushtetues pér kéto arsye:

1. Sipas nenit 118/1 té Kushtetutés, aktet nénligjore nxirren né bazé dhe pér zbatim té ligjeve,
ndérsa paragrafi i dyté i po kétij neni pércakton se ligji duhet té& autorizojé nxjerrjen e akteve
nénligjore, pércaktojé organin kompetent, ¢éshtjet gé duhen rregulluar si dhe parimet né bazé té té



cilave nxirren kéto akte.

Né hyrje té vendimit té Késhilllit t&é Ministrave nr.217, thuhet se ai del né mbéshtetje té ligjit
nr.8270, daté 23.12.1997 “Pér Kontrollin e Larté té shtetit” por ky ligj (si dhe ndryshimet e tij t&
nénshkruara) né asnjé dispozité nuk pérmend se autorizon Késhillin e Ministrave pér té nxjerré akte
nénligjore né bazé dhe pér zbatim té tij.

2. Vendimi i Késhillit t&¢ Ministrave edhe né pérmbajtjen e tij éshté antikushtetues. Késhtu,
pikat 2.2/4, 2.2/5 dhe 2.3/6 té tij gé autorizojné organet e kontrollit financiar né ministri dhe né
prefektura gé té& ushtrojné né té gjitha njésité e qgeverisjes vendore, shkelin parimin kushtetues té
decentralizimit dhe autonomisé vendore té parashikuar né nenin 13 té Kushtetutés. Gjithashtu né nenin
8 té Kartés sé Autonomisé Lokale pércaktohet se ¢do kontroll né njésité e geverisjes vendore duhet té
jeté né format dhe rastet e parashikuara nga Kushtetuta dhe nga ligji. Duke u caktuar format dhe rastet
e kontrollit me vendim té Késhillit t&¢ Ministrave éshté shkelur edhe ky nen i Kartés sé& Autonomisé
Lokale.

Pér kéto arsye Gjykata Kushtetuese, e cila garanton respektimin e kushtetutés duhej ta
shfugizonte vendimin e Késhillit t¢ Ministrave nr.217, daté 05.05.2000 si antikushtetues.

ANETAR
K.Pegi

MENDIMI | PAKICES

Kérkesa e Shogatés sé Kryetaréve té Bashkive duhej pranuar dhe pér rrjedhojé pikat 2.2.4 dhe
2.2.5 té Vendimit té Késhillit t¢ Ministrave nr.217. daté 05.05.2000 “Pér Kontrollin Financiar”, duhej
té shfugizoheshin si antikushtetues.

Vendimi i KM vendos norma té reja juridike né fushén e kontrollit financiar duke krijuar edhe
struktura té tilla né Ministriné e Financave, né Ministriné e Pushtetit Lokal e né prefektura, té cilave u
jepet e drejta té ushtrojné kontroll administrativ mbi njésité e geverisjes vendore. Né pikén 2.2.4 té
V.K.M, thuhet “...Pér probleme t€ vecanta, me urdhér té ministrit pérkatés, ajo mund té ushtrojé
kontroll edhe té drejtpérdrejté né njésité e qeverisjes vendore, duke respektuar pavarésing e tyre”.

Kjo dispozité nénligjore shkel né ményré té drejtpérdrejté parimin kushtetues té
decentralizimit dhe té autonomisé sé pushtetit vendor, parashikuar nga neni 13 i Kushtetutés s& RSH.
Sipas nenit 8, pika 1 t€ Karté€s Evropiane t€ Autonomisé Vendore, “¢do kontroll administrativ mbi
bashkésité vendore mund té ushtrohet vetém sipas formave dhe né rastet e parashikuara nga
Kushtetuta ose nga ligji”. Kjo dispozité e Kartés pérbén njé detyrim pér té gjitha shtetet, té cilat, jané
angazhuar té zbatojné rregullat e parashikuara, té cilat me ratifikimin jané béré té detyrueshme.

Vendimi i K.M, objekt shqyrtimi né kété céshtje ka parashikuar format dhe rastet e ushtrimit
té kontrollit administrativ mbi bashkésité vendore, né njé kohé qé as Kushtetuta dhe as ligji nuk kané
pércaktuar njé gjé té tillé. Pikérisht rregullat e vendosura né pikén 2.2.4 dhe 2.2.5, sipas té cilave
organet e pushtetit gendror kané té drejté té ushtrojné kontroll edhe té drejtpérdrejté né njésité e
geverisjes vendore, pérbéjné njé tejkalim t& normave té detyrueshme ndérkombétare té& sanksionuara
né Kartén Evropiane té€ Autonomisé Vendore dhe shkelje té parimit té decentralizimit.

Pretendimi gé ka pérdorur shumica né vendimin e saj pér té argumentuar rrézimin e kérkesés,
sipas té cilit né V.K.M, nuk é&shté shkelur Kushtetuta e RSH dhe neni 8 i Kartés Evropiane té
Autonomisé Vendore, sepse neni 12 i Ligjit “Pér Buxhetin Lokal ka ngarkuar Ministriné e Financave
dhe té Pushtetit Lokal té kryejné kontrollin administrativ mbi pushtetin vendor, nuk éshté i drejté.

Ligji “Pér Buxhetin Lokal” né nenin 12 t€ tij ka parashikuar t€ drejtén e ushtrimit t&€ kontrollit
té buxhetit lokal nga organet e caktuara me ligj, por pikérisht kjo dispozité e sipércituar nuk ka
pércaktuar as format dhe as rastet se si, kur dhe ku, duhet ushtruar ky kontroll. Format dhe rastet e
ushtrimit t& kontrollit administrativ financiar né kundérshtim me nenin 8 té Kartés Evropiane i ka
parashikuar Vendimi i K.M. “Pér Kontrollin Financiar”. Kétu géndron antikushtetutshméria e kétij
vendimi.

Parimi i decentralizimit té pushtetit vendor dhe né térési kuptimi i veté Kartés Evropiane té
Autonomisé Vendore nuk duhet kuptuar sikur jané kundér ekzistencés dhe ushtrimit t& kontrollit
administrativ. mbi qeverisjen vendore, por gé ky kontroll administrativ duhet té jeté konform



rregullave qé parashikojné aktet ¢ mésipérme duhet g€ format dhe rastet e tij t’i ket€ parashikuar
Kushtetuta ose ligji.

Megjithése kérkesa e Shogatés sé Kreytaréve té Bashkive ishte e pérgéndruar vetém né
shfugizimin e tre pikave té kétij vendimi, mendimi im pér shfugizimin e kétyre dispozitave nénligjore
si antikushtetuese e bén pothuajse té pakuptimté ekzistencén e métejshme té vendimit. Prandaj
Vendimi i K.M., duhej vlerésuar nga Gjykata Kushtetuese né térésing e tij, duke ju referuar nenit 48 té
Ligjit “Pér organizimin dhe funksionimin e Gjykatés Kushtetuese” sipas t€ cilit, ¢€shtja mund té
shgyrtohet edhe tej objektit dhe shkageve té paragitura nga kérkuesi.

Né kété aspekt i gjithé Vendimi i K.M., éshté antikushtetues, jo vetém nga argumentimi i
mésipérm, por edhe nga fakti se éshté shkelur neni 118 i Kushtetutés sé RSH. Kjo dispozité
kushtetuese nuk lejon organin pérkatés t& administratés shtetérore gé té nxjerré njé akt nénligjor, nése
ligji nuk ka autorizuar nxjerrjen e aktit, organin kompetent, ¢éshtjen gé do té rregullojé akti dhe
parimet né bazé té té cilit ai do t& nxirret. Kéto detyrime kushtetuese né nxjerrjen e vendimit té
mésipérm nuk jané respektuar nga ana e Késhillit t&é Ministrave. Né pjesén hyrése té kétij vendimi,
Késhilli i Ministrave i €shté referuar Ligjit nr.8270, daté 23.12.1997 “Pér Kontrollin e Larté té
Shtetit”, ndérkohé qé ky ligj nuk autorizon KM né ndonjé dispozité konkrete pér té nxjerré njé akt té
tillé nénligjor gé té rregullojé marrédhéniet né fushén e kontrollit financiar. Mjafton dhe ky argument
gé né t€rési Vendimi i K.M., nr.217, daté 05.05.2000 “Pér Kontrollin Financiar” té konsiderohet né
kundérshtim me Kushtetutén.

ANETAR
S. Sadushi



